
«Сейфуллин оқулары–11: Жастар және ғылым» атты Республикалықалық ғылыми-теориялық
конференциясының материалдары = Материалы Республиканской научно-теоретической
конференции «Сейфуллинские чтения–11: Молодежь и наука». – 2015. – Т.І, ч.1. – Б.41-44

ЖАСЫМЫҚТЫҢ КЕЛЕШЕКТІ СОРТТАРЫНЫҢ ТҰҚЫМДЫҚ САПА
КӨРСЕТКІШТЕРІ МЕН ӨСУ ЖӘНЕ ДАМУ ЕРЕКШЕЛІКТЕРІ

Қазақстан Республикасында агроөнеркәсіптік кешенді дамыту жөніндегі
2013-2020 жылдарға арналған «Агробизнес-2020» бағдарламасы еліміздің
агроөнеркәсіптік кешені субъектілерінің бәсекеге қабілеттілігін арттыруға және
Қазақстанда жалпы ауыл шаруашылығы саласын дамытуға бағытталған. Ауыл
шаруашылығының алдына өсімдік шаруашылығын әртараптандыру, ең маңызды
ауылшаруашылық дақылдарын өсіруде жаңа технологияларын әзірлеу және
өндіріске енгізу, бәсекеге қабілетті өніммен қамтамасыз ету жайлы жаңа міндеттер
қойылып отыр [1].

Солтүстік Қазақстанның өсімдік шаруашылығында бұл өзекті мәселелердің
бірі болып табылады. Қазіргі кезде бұл аймақ астық өндіріп, ішкі қажеттіліктерді
қамтамасыз етеді және басқа елдерге сатады. Бәсекеге қабілетті дақылдардың
түр-түрін кеңейтіп, республиканың азықтық әлеуетін төмендетпей, оған қоса
халықаралық және ішкі нарықта сұранысқа ие және бағалы дақылдардың егіс
көлемін кеңейту керек. Бұл мәселені шешуде көп бөлігін бұршақ дақылдарына,
әсіресе ең бағалыларына және аймақ жағдайына бейімделгендеріне берген дұрыс [2,
3].

Келешекті дақылдардың бірі – жасымық болып табылады. Ол далалы аймақ
жағдайларына бейімделген және құрғақшылыққа төзімді. Басқа астық-бұршақ
дақылдарына қарағанда, өсіру жағдайларына жоғары талап қоймайды, топырақ
құнарлылығын жақсартады, өзінен кейін біршама азот қалдырады. Қызыл жасымық
Оңтүстік Азияда азықтану өнімінде кең қолданылады. Бұл нарықта зор
мүмкіндіктер береді [4].

Бұршақ дақылдары адам рационында маңыздылығы бойынша дәнді
дақылдардан кейін екінші орында. Ақуыздылығы бойынша ет өнімдерінен асып
түседі, сондықтан олар етті алмастыра алады. Басқа астық бұршақ дақылдары
сияқты, жасымық белсенді азотфиксатор және түйнек бактериялары арқылы 40-90
кг/га азот сіңіре алады, ал бұл оны ауыспалы егісте жақсы алғы дақыл етеді, ал
тұқымдары азықтанудың экологиялық таза өнімі болып табылады. Бұршақ
дақылдарының агротехникалық маңызы да айтарлықтай: басқа дақылдарға
қарағанда өсімдік ақуыздың көп жиналуын қамтамасыз етеді, топырақтан  азотты аз
шығындайды. Жасымық астығының қайта өңдеудің қалдықтары, сабаны мен
топаны бағалы мал азығы болып табылады және қоректілігі бойынша беде,
жоңышқа және сиыржоңышқа пішенінен асып түседі [5,6,7,8].

Зерттеу танаптық және зертханалық тәжірибе жүргізу арқылы іске асырылды.
Танаптық тәжірибелер Ақмола облысының Астрахан ауданының, «Фермер-2002»
ЖШС-ң күңгірт қара қоңыр топырағы жағдайында орналасқан, мерзімге
байланысты қайталыммен Солтүстік Қазақстанның құрғақ дала аймағына тән,
айтарлықтай кең тараған дәнді-сүр танапты ауыспалы егісі қолданылатын тәжірибе
танабына салынды.



Тәжірибе жүргізілген жердің топырағы – күңгірт қара қоңыр, қарашірінді–
2,2-3,1%, жалпы азот мөлшері – 36,8 мг/кг, фосфор – 19,4 мг/кг, калий – 509 мг/кг
және рН көрсеткіші – 8,52.

Тәжірибеде әртүрлі себу мөлшеріне (2,0 млн; 2,2 млн; 2,5 млн) байланысты
жасымықтың өнімі мен сапасына әсері зерттелді.  Себу жұмыстары 20-23 мамырда
жүргізілді. Бақылау ретінде жасымықтың Веховская сорты алынды. Зерттеу
нышаны ретінде Канадская красная, Уаис Роуд сорттары алынды.

Танапта алғы дақылды жинап алысымен топырақ 22-25 см тереңдікке
қопсытылды. Себу алдында топырақ тұқымның сіңіру тереңдігіне
культивацияланды, бір мезгілде тырмаланды. Себу алдында топырақ
шлейфті-тегістегішпен тегістелді және бұдырлы катоктармен тығыздалды. Тұқым
СЗС-2,1 сепкіштерімен себілді. Жасымық көгі шыққанға дейін және көктеп
шыққаннан соң өсімдік биіктігі 6-7 см жеткенде, себу бағытына көлденең егістік
тырмаланды.

Барлық бақылаулар, есептеулер және талдау жұмыстары жалпы белгіленген
әдістемеге сәйкес жүргізілді.

Зерттеу жұмысында қолданылған сорттар 2014 жылы сәуір айында Солтүстік
Қазақстан облысының, «Содружество-2» ЖШС-нен тұқымның себу сапасы мен
фитопологиялық сараптама жүргізу үшін жасымықтың Веховская және Канадская
красная сорттары, ал Ақмола облысының Астрахан ауданындағы «Достық-06»
ЖШС-нен Уаис Роуд сорты әкелінді. Кейін бұл сорттар тұқымдарының тазалығы,
өну энергиясы, зертханалық өнгіштігі, 1000 данасының массасы анықталды.

Тұқымның тазалығы деп ондағы негізгі дақылдың пайызбен көрсетілген
массасын атайды. Тұқымның себуге жарамдылығы деп талданып отырған
тұқымдағы таза және өнгіш тұқымның пайыз мөлшерін атайды (1-кесте).

1–кесте – Ақмола облысы, Астрахан ауданының «Фермер - 2002» ЖШС-гінде
2014 жыл себілген тұқымның сапа көрсеткіштері

Тұқымның себу
мөлшері
млн/га
өнгіш
тұқым

кг/га

Веховска
я
(бақылау)

2013 3 64,4 88 97 51 85 20/V 2,0
2,2
2,5

152
167
189

Канадска
я красная

2013 3 35,3 92 97 89 89 20/V 2,0
2,2
2,5

79
87
99

Уаис
Роуд

2013 3 35,6 85 89 79 76 20/V 2,0
2,2
2,5

94,5
103,9
118

Веховская сорты ірі тұқымды сортқа жатады, оның 1000 тұқымының массасы
64,4 г, ал Канадская красная сортында 1000 тұқымның массасы Уаис Роуд сортынан



төмен. Ал бұл сорттардың ішінде Канадская красная сорты лабораториялық
өнгіштігі, себуге жарамдылығы және тұқымның өну энергиясы көрсеткіштері
бойынша Веховская мен Уаис Роуд сорттарынан асып түседі. Веховская және
Канадская красная сорттары тұқымының тазалық көрсеткіштері бірдей, ал Уаис
Роудтың тұқым тазалығы жоғарыда аталған сорттармен салыстырғанда төмен
болып келеді.

Өсу-даму кезеңдерінің ұзақтығы қоршаған орта жағдайларының әсеріне
байланысты өзгереді. Себуден кейін өскіннің қалыптасу кезеңі топырақтың
ылғалдылығы мен температурасына тәуелді. Егер топырақ ылғалдылығы жеткілікті
болса, онда жасымықтың егін көгі тез шығады (2-кесте).

2–кесте–Жасымық сорттарының өсіп-дамуындағы кезеңаралық ұзақтығы (тәулік)

Кезең Веховская
(бақылау)

Канадская
красная

Уаис Роуд

Себу-көктеу 14 14 14
Көктеу-бүрлену 22 20 21
Бүрлену-гүлдену 23 22 21
Гүлдену-бұршаққаптың қалыптасуы 16 14 15
Бұршаққаптың қалыптасуы-пісуі 17 15 16
Вегетациялық кезеңі 88 78 80

Канадская красная және Уаис Роуд сорттары бақылау сортынан 3тәулік ерте
гүлдеді. Канадская красная сорты Веховская сортынан 10 тәулік ерте пісті, ал Уаис
Роуд сорты Веховская сортынан 8 тәулік ерте пісті.

Танаптық өнгіштік – далалық жағдайда пайда болған егін көгінің себілген
өнгіш тұқым санының қатынасымен көрсетілген пайыз мөлшері. Тұқымдардың
танаптық өнгіштігінің артуы қалыпты егін көгінің жиілігін және aуыл
шaруaшылығы дaқылдaры өнімін арттырудың маңызды көрсеткіші.

Өсімдіктің сақталуы – егін жинау қарсаңындағы өсімдік саны, бір өлшем
жердегі егін көгінен пайызбен көрсетілген бөлігі. Канадская красная сортының
танаптық өнгіштігі мен өсімдіктің сақталу көрсеткіштері Веховская және Уаис Роуд
сорттарынан жоғары (3-кесте).
3–кесте – Жасымықтың танаптық өнгіштігі мен жинау алдындағы

өсімдіктерінің сақталуы

Сорт
Себумөлшері
млн/га өнгіш

тұқым

1 м2 алаңдағы
өсімдіктер
саны, дана

Танаптық
өнгіштігі,

%

Өсімдіктің
сақталуы,%

Көктемде күзде

Веховская
(бақылау)

2,0 155 145 77,5 93,5
2,2 172 163 78,2 94,8
2,5 193 178 77,2 92,2

Канадская
красная

2,0 179 173 89,5 96,6
2,2 195 184 88,6 94,4
2,5 217 206 86,8 94,9

Уаис Роуд
2,0 152 141 76,0 92,7
2,2 175 159 79,5 90,9
2,5 192 177 76,8 92,2



Қорытындылай келе зерттелген сорттардың ішінен Канадская красная сорты
Веховская сортынынан 10 тәулік ерте пісетіні анықталды. Канадская красная
сортының танаптық өнгіштігі мен өсімдіктің сақталу көрсеткіштері Веховская және
Уаис Роуд сорттарынан жоғары, тиісінше 9,6 және 2,7 %, 10 және 2,7 %-ға болды.

